
6ú Eanáir Turas na Saoithe
Lean an Réalta
An scéal ón mBíobla:

Nuair a rugadh Íosa i mBeithil, chonaic triúr fear cliste (saoithe) réalta nua sa spéir agus thuig siad go raibh Leanbh speisialta tagtha ar an saol agus bheartaigh siad fáilte a chur roimhe.

Bhí turas fada le déanamh acu, ach ghluais an réalta rompu agus lean siad an réalta. 

D’imigh an réalta as radharc nuair a shroich siad Iarúsailéim. Nuair a chuala Herod faoin Leanbh nua, bhí fearg agus éad air agus bheartaigh sé é a mharú.

Ansin chonaic na saoithe an réalta arís agus lean siad í go dtí an stábla.
Bhí na saoithe ar thuras agus lean siad réalta.  Tá gach duine againn-ne ar thuras inár saol agus gá againn le réalta chun treoir a thabhairt dúinn.

Tá rogha againn: réalta a leanúint a thugann droch-threoir dúinn, nó réalta a leanúint a thugann dea-threoir dúinn: 

Réalta an leithleachais (selfishness) a deireann linn bheith ag smaoineamh orainn féin i gcónaí nó

Réalta an ghrá a spreagann sinn chun cabhrú le daoine eile agus bheith mar chara dílis.

Cén réalta a leanann tusa?

Ní bhíonn na réalta le feiceáil sa spéir i gcónaí mar clúdaíonn na scamaill iad uaireanta.  Is mar sin a bhíonn an saol againn-ne freisin: caillimid ár slí, tugann daoine droch-threoir dúinn agus déanaimid an rud mí-cheart.

Ach bíonn leigheas ar an scéal i gcónaí.  Is féidir linn tosú as an nua arís agus arís eile agus tá deis againn anois ag tús na bliana úire.

Iarraimis anois ar Dhia cabhrú linn dea-réalta a leanúint agus grá, dílseacht agus fírinne a chleachtadh agus bheith mar dhea-réalta do dhaoine eile. 
Sin é ár nguí chugat trí Chríost ár dTiarna.  Amen.  
